
॥ ௐ ॥
ஶ்ரீக³ணேஶாய நம: ॥

அத² ப்³ரு’ஹத்பாராஶரஹோராஶாஸ்த்ரம் ॥
க³ஜாநநம் பூ⁴தக³ணாதி³ஸேவிதம் கபித்த²ஜம்பூ³ப²லஸாரப⁴க்ஷணம் ।
உமாஸுதம் ஶோகவிநாஶகாரணம் நமாமி விக்⁴நேஶ்வரபாத³பங்கஜம் ॥

ஸ்ரு’ஷ்டிக்ரமகத²நாத்⁴யாய: ॥ 1॥

அதை²கதா³முநிஶ்ரேஷ்ட²ம் த்ரிகலஜ்ஞம் பராஶரம் ।
பப்ரச்சோ²பேத்ய மைத்ரேய: ப்ரணிபத்ய க்ரு’தாஞ்ஜலி: ॥ 1॥
ப⁴க³வந் பரமம் புண்யம் கு³ஹ்யம் வேதா³ங்க³முத்தமம் ।
த்ரிஸ்கந்த⁴ம் ஜ்யௌதிஷம் ஹோரா க³ணிதம் ஸம்ஹிதேதி ச ॥ 2॥
ஏதேஷ்வபி த்ரிஷு ஶ்ரேஷ்டா² ஹோரேதி ஶ்ரூயதே முநே ।
த்வத்தஸ்தாம் ஶ்ரோதுமிச்சா²மி க்ரு’பயா வத³ மே ப்ரபோ⁴ ॥ 3॥
கத²ம் ஸ்ரு’ஷ்டிரியம் ஜாதா ஜக³தஶ்ச லய: கத²ம் ।
க²ஸ்தா²நாம் பூ⁴ஸ்த²தாநாம் ச ஸம்ப³ந்த⁴ம் வத³ விஸ்தராத் ॥ 4॥
ஸாது⁴ ப்ரு’ஷ்டம் த்வயா விப்ர லோகாநுக்³ரஹகாரிணா ।
அதா²ஹம் பரமம் ப்³ரஹ்ம தச்ச²க்திம் பா⁴ரதீம் புந: ॥ 5॥
ஸூர்ய நத்வா க்³ரஹபதிம் ஜக³து³த்பத்திகாரணம் ।
வக்ஷ்யாமி வேத³நயநம் யதா² ப்³ரஹ்மமுகா²ச்ச்²ருதம் ॥ 6॥
ஶாந்தாய கு³ருப⁴க்தாய ஸர்வதா³ஸத்யவாதி³நே ।
ஆஸ்திகாய ப்ரதா³தவ்யம் தத: ஶ்ரேயோ ஹ்யவாப்ஸ்யதி ॥ 7॥
ந தே³யம் பரஶிஷ்யாய நாஸ்திகாய ஶடா²ய வா ।

த³த்தே ப்ரதிதி³நம் து:³க²ம் ஜாயதே நாத்ர ஸம்ஶய: ॥ 8॥
ஏகோऽவ்யக்தாத்மகோ விஷ்ணுரநாதி:³ ப்ரபு⁴ரீஶ்வர: ।
ஶுத்³த⁴ஸத்வோ ஜக³த்ஸ்வாமீ நிர்கு³ணஸ்த்ரிகு³ணாந்வித: ॥ 9॥
ஸம்ஸாரகாரக:ஶ்ரீமாந்நிமித்தாத்மா ப்ரதாபவாந் ।
ஏகாம்ஶேந ஜக³த்ஸர்வ ஸ்ரு’ஜத்யவதி லீலயா ॥ 10॥
த்ரிபாத³ம் தஸ்ய தே³வஸ்ய ஹ்யம்ரு’தம் தத்த்வத³ர்ஶிந: ।
வித³ந்தி தத்ப்ரமாணம் ச ஸப்ரதா⁴நம் ததை²கபாத் ॥ 11॥
வ்யக்தாவ்யக்தாத்மகோ விஷ்ணுர்வாஸுதே³வஸ்து கீ³யதே ।
யத³வ்யக்தாத்மகோ விஷ்ணு: ஶக்திதத்³வயஸமந்வித: ॥ 12॥
வ்யக்தாத்மகஸ்த்ரிபி⁴ர்யுக்த: கத்²யதேऽநந்தஶக்திமாந் ।
ஸத்த்வப்ரதா⁴நா ஶ்ரீஶக்திர்பூ⁴ஶக்திஶ்ச ரஜோகு³ணா ॥ 13॥
ஶக்திஸ்த்ரு’தீயா யா ப்ராக்தா நீலாக்²யா த்⁴வாந்தரூபிணீ ।
வாஸுதே³வஶ்சதுர்தோ²ऽபூ⁴ச்ச்²ரீஶக்த்யா ப்ரேரிதோ யதா³ ॥ 14॥
ஸங்கர்ஷணஶ்ச ப்ரத்³யும்நோऽநிருத்³த⁴ இதி மூர்தித்⁴ரு’க் ।
தம:ஶக்த்யாऽந்விதா விஷ்ணுர்தே³வ:ஸங்கர்ஷணாபி⁴த: ⁴ ॥ 15॥
ப்ரத்³யும்நோ ரஜஸா ஶக்த்யாऽநிருத்³த: ⁴ ஸத்த்வயா யுத: ।
மஹாந் ஸங்கர்ஷணாஜ்ஜாத: ப்ரத்³யும்நாத்³யத³ஹங்க்ரு’தி: ॥ 16॥
அநிருத்³தா⁴த் ஸ்வயம் ஜாதோ ப்³ரஹ்மாஹங்காகமூர்தித்⁴ரு’க் ।
ஸர்வேஷு ஸர்வஶக்திஶ்ச ஸ்வஶக்த்யாऽதி⁴கயா யுத: ॥ 17॥
அஹங்காரஸ்த்ரித⁴ பூ⁴த்வா ஸர்வமேதத்³விஸ்தராத் ।
ஸாத்த்விகோ ராஜஸஶ்சைவ தாமஸஶ்சேத³ஹங்க்ரு’தி: ॥ 18॥
தே³வா வைகாரிகாஜ்ஜாதாஸ்தைஜஸாதி³ந்த்³ரியாணி ச ।
தாமஸச்சைவபூ⁴ தாநி கா²தீ³நி ஸ்வஸ்வஶக்திபி: ⁴ ॥ 19॥
ஶ்ரீஶக்த்யா ஸஹிதோ விஷ்ணு:ஸதா³ பாதி ஜக³த்த்ரயம் ।
பூ⁴ஶக்த்யா ஸ்ரு’ஜதே ப்³ரஹ்மா நீலஶக்த்யா ஶிவோऽத்தி ஹி ॥ 20॥
ஸர்வேஷு சைவ ஜீவேஷு பரமாத்மா விராஜதே ।
ஸர்வம் ஹி ததி³த³ம் ப்³ரஹ்மந் ஸ்தி²தம் ஹி பரமாத்மநி ॥ 21॥

ஸர்வேஷு சைவ ஜீவேஷு ஸ்தி²தம்ஹ்யம்ஶத்³வயம் க்வசித் ।
ஜீவாம்ஶோ ஹ்யதி⁴கஸ்தத்³வத் பரமாத்மாம்ஶக: கில ॥ 22॥
ஸூர்யாத³யோ க்³ரஹா:ஸர்வே ப்³ரஹ்மகாமத்³விஷாத³ய: ।
ஏதே சாந்யே ச ப³ஹவ: பரமாத்மாம்ஶகாதி⁴கா: ॥ 23॥
ஶக்தயஶ்ச ததை²தேஷாமதி⁴காம்ஶா: ஶ்ரியாத³ய: ।
ஸ்வஸ்வஶக்திஷு சாந்யாஸு ஜ்ஞேயா ஜீவாம்ஶகாதி⁴கா: ॥ 24॥

அதா²வதாரகத²நாத்⁴யாய: ॥ 2॥

ராமக்ரு’ஷ்ணாத³யோ யே ச ஹ்யவதாரா ரமாபதே: ।
தேऽபி ஜீவாம்ஶஸம்யுக்தா: கிம்வா ப்³ரூஹி முநீஶ்வர ॥ 1॥
ராம: க்ரு’ஷ்ணஶ்ச போ⁴ விப்ர ந்ரு’ஸிம்ஹ:ஸூகரஸ்ததா² ।
ஏதே பூர்ணாவதாராஶ்ச ஹ்யந்யே ஜீவாம்ஶகாந்விதா: ॥ 2॥
அவதாராண்யநேகாநி ஹ்யஜஸ்ய பரமாத்மந: ।
ஜீவாநாம் கர்மப²லதோ³ க்³ரஹரூபீ ஜநார்த³ந: ॥ 3॥
தை³த்யாநாம் ப³லநாஶாய தே³வாநாம் ப³லவ்ரு’த்³த⁴யே ।
த⁴ர்மஸம்ஸ்தாபநார்தா²ய க்³ரஹாஜ்ஜாதா: ஶுபா: ⁴ க்ரமாத் ॥ 4॥
ராமோऽவதார:ஸூர்யஸ்ய சந்த்³ரஸ்ய யது³நாயக: ।
ந்ரு’ஸிம்ஹோ பூ⁴மிபுத்ரஸ்ய பு³த்³த: ⁴ ஸோமஸுதஸ்ய ச ॥ 5॥
வாமநோ விபு³தே⁴ஜ்யஸ்ய பா⁴ர்க³வோ பா⁴ர்க³வஸ்ய ச ।
கூர்மோ பா⁴ஸ்கரபுத்ரஸ்ய ஸைம்ஹிகேயஸ்ய ஸூகர: ॥ 6॥
கேதோர்மீநாவதாரஶ்ச யே சாந்யே தேऽபி கே²டஜா: ।
பராத்மாம்ஶோऽதி⁴கோ யேஷு தே ஸர்வே கே²சராபி⁴தா: ⁴ ॥ 7॥
ஜீவாம்ஶோஹ்யதி⁴கோ யேஷு ஜீவாஸ்தே வை ப்ரகீர்திதா: ।
ஸூர்யாதி³போ⁴ க்³ரஹேப்⁴யஶ்ச பரமாத்மாம்ஶநி:ஸ்ரு’தா: ॥ 8॥
ராமக்ரு’ஷ்ணாத³ய:ஸர்வ ஹ்யவதாரா ப⁴வந்தி வை ।
தத்ரைவ தே விலீயந்தே புந: கார்யோத்தர ஸதா³ ॥ 9॥
ஜீவாம்ஶநி:ஸ்ரு’தாஸ்தேஷாம் தேப்⁴யோ ஜாதா நராத³ய: ।
தேऽபி தத்ரைவ லீயந்தே தேऽவ்யக்தே ஸமயந்தி ஹி ॥ 10॥

இத³ம் தே கதி²தம் விப்ர ஸர்வம் யஸ்மிந் ப⁴வேதி³தி ।
பூ⁴தாந்யபி ப⁴விஷ்யந்தி தத்தஜ்ஜாதந்தி தத்³வித:³ ॥ 11॥
விநா தஜ்ஜ்யைதிஷம் நாந்யோ ஜ்ஞாதும் ஶக்நோதி கர்ஹிசித் ।
தத்மாத³வஶ்யமத்⁴யேயம் ப்³ராஹ்மணேஶ்ச விஶேஷத: ॥ 12॥
யோ நர: ஶாஸ்த்ரமஜ்ஞாத்வா ஜ்யௌதிஷம் க²லு நிந்த³தி ।
ரௌரவம் நரகம் பு⁴க்த்வா சாந்த⁴த்வம் சாந்யஜந்மநி ॥ 13॥

அத² க்³ரஹகு³ணஸ்வரூபாத்⁴யாய: ॥ 3॥

கதி²தம் ப⁴வதா ப்ரேம்ணா க்³ரஹாவதரணம் முநே ।
தேஷாம் கு³ணஸ்வரூபாத்³யம் க்ரு’பயா கத்²யதாம் புந: ॥ 1॥
ஶ‍்ரு’ணு விப்ர ப்ரவக்ஷ்யாமி ப⁴க்³ரஹாணாம் பரிஸ்தி²திம் ।
ஆகாஶே யாநி த்³ரு’ஶ்யந்தே ஜ்யோதிர்பி³ம்பா³ந்யநேகஶ: ॥ 2॥
தேஷு நக்ஷத்ரஸம்ஜ்ஞாநி க்³ரஹஸம்ஜ்ஞாநி காநிசித் ।
தாநி நக்ஷத்ரநாமாநி ஸ்தி²ரஸ்தா²நாநி யாநி வை ॥ 3॥
க³ச்ச²ந்தோ பா⁴நி க்³ரு’ஹ்ணந்தி ஸததம் யே து தே க்³ரஹா: ।
ப⁴சக்ரஸ்ய நகா³ஶ்வ்யம்ஶா அஶ்விந்யாதி³ஸமாஹ்வயா: ॥ 4॥
தத்³த்³வாத³ஶவிபா⁴கா³ஸ்து துல்யா மேஷாதி³ஸம்ஜ்ஞகா: ।
ப்ரஸித்³தா⁴ ராஶய:ஸந்தி க்³ரஹாஸ்த்வர்காதி³ஸம்ஜ்ஞகா: ॥ 5॥
ராஶீநாமுத³யோ லக்³நம் தத்³வஶாதே³வ ஜந்மிநாம் ।
க்³ரஹயோக³வியோகா³ப்⁴யாம் ப²லம் சிந்த்யம் ஶுபா⁴ஶுப⁴ம் ॥ 6॥
ஸம்ஜ்ஞா நக்ஷத்ரவ்ரு’ந்தா³நாம் ஜ்ஞேயா:ஸாமாந்யஶாஸ்த்ரத: ।
ஏதச்சா²ஸ்த்ராநுஸாரேண ராஶிகே²டப²லம் ப்³ருவே ॥ 7॥
யஸ்மிந் காலே யத: கே²டா யாந்தி த்³ரு’க்³க³ணிதைகதாம் ।
தத ஏவ ஸ்பு²டா: கார்யா: தி³க்காலௌ ச ஸ்பு²டௌ விதா³ ॥ 8॥
ஸ்வஸ்வதே³ஶோத்³ப⁴வை:ஸாத்⁴யம் லக்³நம் ராஶ்யுத³யை:ஸ்பு²டம் ।
அதா²தௌ³ வச்மி கே²டாநாம் ஜாதிரூபகு³ணாநஹம் ॥ 9॥
அத² கே²டா ரவிஶ்சந்த்³ரோ மங்க³ளஶ்ச பு³த⁴ஸ்ததா² ।

கு³ரு: ஶுக்ர: ஶநீ ராஹு: கேதுஶ்சைதே யதா²க்ரமம் ॥ 10॥
தத்ரார்கஶநிபூ⁴புத்ரா:க்ஷீணேந்து³ராஹுகேதவ: ।
க்ரூரா: ஶேஷக்³ரஹா ஸௌம்யா: க்ரூர: க்ரூரயுதோ பு³த: ⁴ ॥ 11॥
ஸர்வாத்மா ச தி³வாநாதோ² மந:குமுத³பா³ந்த⁴வ: ।
ஸத்த்வம் குஜோ பு³தை:⁴ ப்ரோக்தோ பு³தோ⁴ வாணீப்ரதா³யக: ॥ 12॥
தே³வேஜ்யோ ஜ்ஞாநஸுக²தோ³ ப்⁴ரு’கு³ர்வீர்யப்ரத³யக: ।
ரு’ஷிபி: ⁴ ப்ராக்தநை: ப்ரோக்தஶ்சா²யாஸூநுஶ்ச து:³க²த:³ ॥ 13॥
ரவிசந்த்³ரௌ து ராஜாநௌ நேதா ஜ்ஞேயோ த⁴ராத்மஜ: ।
பு³தோ⁴ ராஜகுமாரஶ்ச ஸசிவௌ கு³ருபா⁴ர்க³வௌ ॥ 14॥
ப்ரேஷ்யகோ ரவிபுத்ரஶ்ச ஸேநா ஸ்வர்பா⁴நுபுச்ச²கௌ ।
ஏவம் க்ரமேண வை விப்ர ஸூர்யாதீ³ந் ப்ரவிசிந்தயேத் ॥ 15॥
ரக்தஶ்யாமோ தி³வாதீ⁴ஶோ கௌ³ரகா³த்ரோ நிஶாகர: ।
நாத்யுச்சாங்க:³குஜோ ரக்தோ தூ³ர்வாஶ்யாமோ பு³த⁴ஸ்ததா² ॥ 16॥
கௌ³ரகா³த்ரோ கு³ருர்ஜ்ஞேய: ஶுக்ர: ஶ்யாவஸ்ததை²வ ச ।
க்ரு’ஷ்ணதே³ஹோ ரவே: புத்ரோ ஜ்ஞாயதே த்³விஜஸத்தம ॥ 17॥
வஹ்ந்யம்பு³ஶிகி²ஜா விஷ்ணுவிடௌ⁴ஜ: ஶசிகா த்³விஜ ।
ஸூர்யாதீ³நாம் க²கா³நாம் ச தே³வா ஜ்ஞேயா: க்ரமேண ச ॥ 18॥
க்லீவௌ த்³வௌ ஸௌம்யஸௌரீ ச யுவதீந்து³ப்⁴ரு’கூ³ த்³விஜ ।
நரா: ஶேஷாஶ்ச விஜ்ஞேயா பா⁴நுர்பௌ⁴மோ கு³ருஸ்ததா² ॥ 19॥
அக்³நிபூ⁴மிநப⁴ஸ்தோயவாயவ: க்ரமதோ த்³விஜ ।
பௌ⁴மாதீ³நாம் க்³ரஹாணாம் ச தத்த்வாநீதி யதா²க்ரமம் ॥ 20॥
கு³ருஶுக்ரௌ விப்ரவர்ணௌ குஜார்கௌ க்ஷத்ரியௌ த்³விஜ ।
ஶஶிஸோம்யௌ வைஶ்யவர்ணௌ ஶநி: ஶூத்³ரோ த்³விஜோத்தம் ॥ 21॥
ஜீவஸூர்யேந்த்³ரவ:ஸத்த்வம் பு³த⁴ஶுக்ரௌ ரஜஸ்ததா² ।
ஸூர்யபுத்ரப⁴ராபுத்ரௌ தம:ப்ரக்ரு’திகௌ த்³விஜ ॥ 22॥
மது⁴பிங்க³லத்³ரு’க்ஸூர்யஶ்சதுரஸ்ர: ஶுசிர்த்³விஜ ।
பித்தப்ரக்ரு’திகோ தீ⁴மாந் புமாநல்பகசோ த்³விஜ ॥ 23॥

ப³ஹுவாதகப:² ப்ராஜ்ஞஶ்சந்த்³ரோ வ்ரு’த்ததநுர்த்³விஜ ।
ஶுப⁴த்³ரு’ங்மது⁴வாக்யஶ்ச சஞ்சலோ மத³நாதுர: ॥ 24॥
க்ரூரோ ரக்தேக்ஷணோ பௌ⁴மஶ்சபலோதா³ரமூர்திக: ।
பித்தப்ரக்ரு’திக: க்ரோதீ⁴ க்ரு’ஶமத்⁴யதநுர்த்³விஜ ॥ 25॥
வபு:ஶ்ரேஷ்ட:² ஶ்லிஷ்டவாக்ச ஹ்யதிஹாஸ்யருசிர்பு³த: ⁴ ।
பித்தவாந் கப²வாந் விப்ர மாருதப்ரக்ரு’திஸ்ததா² ॥ 26॥
ப்³ரு’ஹத்³கா³த்ரோ கு³ருஶ்சைவ பிங்க³லோ மூர்த்³த⁴ஜேக்ஷணே ।
கப²ப்ரக்ரு’திகோ தீ⁴மாந் ஸர்வஶாஸ்த்ரவிஶாரத:³ ॥ 27॥
ஸுகி² காந்தவபு ஶ்ரேஷ்ட:²ஸுலோசநோ ப்⁴ரு’கோ:³ஸுத: ।
காவ்யகர்தா கபா²தி⁴க்யோऽநிலாத்மா வக்ரமூர்த⁴ஜ: ॥ 28॥
க்ரு’ஶ்தீ³ர்க⁴தநு: ஶௌரி: பிங்க³த்³ரு’ஷ்ட்யநிலாத்மக: ।
ஸ்தூ²லத³ந்தோऽலஸ: பங்கு:³ க²ரரோமகசோ த்³விஜ ॥ 29॥
தூ⁴ம்ராகாரோ நீலதநுர்வநஸ்தோ²ऽபி ப⁴யங்கர: ।
வாதப்ரக்ரு’திகோ தீ⁴மாந் ஸ்வர்பா⁴நுஸ்தத்ஸம: ஶிகீ² ॥ 30॥
அஸ்தி² ரக்தஸ்ததா² மஜ்ஜா த்வக்³ வஸா வீர்யமேவ ச ।
ஸ்நாயுரேஷாமதீ⁴ஶாஶ்ச க்ரமாத் ஸூர்யாத³யோ த்³விஜ ॥ 31॥
தே³வாலயஜலம் வஹ்நிக்ரீடா³தீ³நாம் ததை²வ ச ।
கோஶஶய்யோத்கராணாந்து நாதா²ம் ஸூர்யாத³ய: க்ரமாத் ॥ 32॥
அயநக்ஷணவாரர்துமாஸபக்ஷஸமா த்³விஜ ।
ஸூர்யாதீ³நாம் க்ரமாஜ்ஜ்ஞேயா நிர்விஶங்கம் த்³விஜோத்தம ॥ 33॥
கடுக்ஷாரதிக்தமிஶ்ரமது⁴ராம்லகஷாயகா: ।
க்ரமேண ஸர்வே விஜ்ஞேயா:ஸூர்யாதீ³நாம் ரஸா இதி ॥ 34॥
பு³தே⁴ஜ்யௌ ப³லிநௌ பூர்வே ரவிபௌ⁴மௌ ச த³க்ஷிணே ।
பஶ்சிமே ஸூர்யபுத்ரஶ்ச ஸிதசந்த்³ரௌ ததோ²த்தரே ॥ 35॥
நிஶாயாம் ப³லிநஶ்சந்த்³ரகுஜஸௌரா ப⁴வந்தி ஹி ।
ஸர்வதா³ ஜ்ஞோ ப³லீ ஜ்ஞேயோ தி³நே ஶேஷா த்³விஜோத்தம ॥ 36॥
க்ரு’ஷ்ணே ச ப³லிந: க்ரூரா: ஸௌம்யா வீர்யயுதா:ஸிதே ।
ஸௌம்யாயநே ஸௌம்யகே²டோ ப³லீ யாம்யாயநேऽபர: ॥ 37॥

வர்ஷமாஸாஹஹோராணாம் பதயோ ப³லிநஸ்ததா² ।
ஶமம்பு³கு³ஶுசம்ராத்³யா வ்ரு’த்³தி⁴தோ வீர்யவத்தர: ॥ 38॥
ஸூர்யே ஜநயதி ஸ்தூ²லாந் து³ர்ப⁴கா³ந் ஸூர்யபுத்ரக: ।
க்ஷீரோபேதாம்ஸ்ததா² சந்த்³ர: கடுகாத்³யாந் த⁴ராஸுத: ॥ 39॥
புஷ்பவ்ரு’க்ஷம் ப்⁴ரு’கோ:³ புத்ரோ கு³ருஜ்ஞௌ ஸப²லாப²லௌ ।
நீரஸாந் ஸூர்யபுத்ரஶ்ச ஏவம் ஜ்ஞேயா: க²கா³ த்³விஜ ॥ 40॥
ராஹுஶ்சாண்டா³லஜாதிஶ்ச கேதுர்ஜாத்யந்தரஸ்ததா² ।
ஶிகி²ஸ்வர்பா⁴நுமந்தா³நாம் வல்மீக:ஸ்தா²நமுச்யதே ॥ 41॥
சித்ரகந்தா² ப²நீந்த்³ரஸ்ய கேதுஶ்சி²த்³ரயுதோ த்³விஜ! ।
ஸீஸம் ரஹோர்நீலமணி: கேதோர்ஜ்ஞேயோ த்³விஜோத்தம ॥ 42॥
கு³ரோ: பீதாம்ப³ரம் விப்ர ப்⁴ரு’கோ:³ க்ஷௌமம் ததை²வ ச ।
ரக்தக்ஷௌமம் பா⁴ஸ்கரஸ்ய இந்தோ:³ க்ஷௌமம் ஸிதம் த்³விஜ ॥ 43॥
பு³த⁴ஸ்ய க்ரு’ஷ்ணக்ஷௌமம் து ரக்தவஸ்த்ரம் குஜஸ்ய ச ।
வஸ்த்ரம் சித்ரம் ஶநேர்விப்ர பட்டவஸ்த்ரம் ததை²வ ச ॥ 44॥
ப்⁴ரு’கோ³ர்ரு’துர்வஸந்தஶ்ச குஜபா⁴ந்வோஶ்ச க்³ரீஷ்மக: ।
சந்த்³ரஸ்ய வர்ஷா விஜ்ஞேயா ஶரச்சைவ ததா² வித:³ ॥ 45॥
ஹேமந்தோऽபி கு³ரோர்ஜ்ஞேய: ஶநேஸ்து ஶிஶிரோ த்³விஜ ।
அஷ்டௌ மாஸாஶ்ச ஸ்வர்பா⁴நோ: கேதோர்மாஸத்ரயம் த்³விஜ ॥ 46॥
ராஹ்வாரபங்கு³சந்த்³ரஶ்ச விஜ்ஞேயா தா⁴துகே²சரா: ।
மூலக்³ரஹௌ ஸூர்யஶுக்ரௌ அபரா ஜீவஸம்ஜ்ஞகா: ॥ 47॥
க்³ரஹேஷு மந்தோ³ வ்ரு’த்³தோ⁴ऽஸ்தி ஆயுர்வ்ரு’த்³தி⁴ப்ரதா³யக: ।
நைஸர்கி³கே ப³ஹுஸமாந் த³தா³தி த்³விஜஸத்தம ॥ 48॥
மேஷோ வ்ரு’ஷோ ம்ரு’க:³ கந்யா கர்கோ மீநஸ்ததா² துலா ।
ஸூர்யாதீ³நாம் க்ரமாதே³தே கதி²தா உச்சராஶய: ॥ 49॥
பா⁴கா³ த³ஶ த்ரயோऽஷ்டாஶ்வ்யஸ்தித்²யோऽக்ஷா ப⁴மிதா நகா:² ।
உச்சாத் ஸப்தமப⁴ம் நீசம் தைரேவாம்ஶை: ப்ரகீர்திதம் ॥ 50॥
ரவே:ஸிம்ஹே நகா²ம்ஶாஶ்ச த்ரிகோணமபரே ஸ்வப⁴ம் ।

உச்சமிந்தோ³ர்வ்ரு’ஷே த்ர்யம்ஶாஸ்த்ரிகோணமபரேம்ऽஶகா: ॥ 51॥
மேஷேऽர்காம்ஶாஸ்து பௌ⁴மஸ்ய த்ரிகோணமபரே ஸ்வப⁴ம் ।
உச்சம் பு³த⁴ஸ்ய கந்யாயாமுக்தம் பஞ்சத³ஶாம்ஶகா: ॥ 52॥
தத: பஞ்சாம்ஶகா: ப்ரோக்தம் த்ரிகோணமபரே ஸ்வப⁴ம் ।
சாபே த³ஶாம்ஶா ஜீவஸ்ய த்ரிகோணமபரே ஸ்வப⁴ம் ॥ 53॥
துலே ஶுக்ரஸ்ய தித்²யம்ஶாஸ்த்ரிகோணமபரே ஸ்வப⁴ம் ।
ஶநே:கும்பே⁴ நகா²ம்ஶாஶ்ச த்ரிகோணமபரே ஸ்வப⁴ம் ॥ 54॥
த்ரிகோணாத் ஸ்வாத்ஸுக²ஸ்வாऽந்த்யதீ⁴த⁴ர்மாயு:ஸ்வதுங்க³பா: ।
ஸுஹ்ரு’தோ³ ரிபவஶ்வாந்வே ஸமாஶ்சோப⁴யலக்ஷணா: ॥ 55॥
த³ஶப³ந்த்⁴வாயஸஹஜஸ்வாந்த்யஸ்தா²ஸ்து பரஸ்பரம் ।
தத்காலே மித்ரதாம் யாந்தி ரிபவோऽந்யத்ர ஸம்ஸ்தி²தா: ॥ 56॥
தத்காலே ச நிஸர்கே³ ச மித்ரம் சேத³தி⁴மித்ரகம் ।
மித்ரம் மித்ரஸமத்வே து ஶத்ரு: ஶத்ருஸமத்வகே ॥ 57॥
ஸமோ மித்ரரிபுத்வே து ஶத்ருத்வே த்வதி⁴ஶத்ருதா ।
ஏவம் விவிச்ய தை³வஜ்ஞோ ஜாதகஸ்ய ப²லம் வதே³த் ॥ 58॥
ஸ்வோச்சே ஶுப⁴ம் ப²லம் பூர்ண த்ரிகோணே பாத³வர்ஜிதம் ।
ஸ்வர்க்ஷேऽர்த⁴ம் மித்ரகே³ஹே து பாத³மாத்ரம் ப்ரகீர்திதம் ॥ 59॥
பாதா³ர்த⁴ம் ஸமபே⁴ ப்ரோக்தம் ஶூந்யம் நீசாஸ்தஶத்ருபே⁴ ।
தத்³வத்³து³ஷ்டப²லம் ப்³ரூயத்³ வ்யத்யயேந விசக்ஷண: ॥ 60॥
த்ர்யம்ஶாட்⁴யவிஶ்வபா⁴கை³ஶ்ச சதுர்பை: ⁴ ஸஹிதோ ரவி: ।
தூ⁴மோ நாம மஹாதோ³ஷ:ஸர்வகர்மவிநாஶக: ॥ 61॥
தூ⁴மோ மண்ட³லத: ஶுத்³தோ⁴ வ்யதீபாதோऽத்ர தோ³ஷத:³ ।
ஸஷத்³போ⁴ऽத்ர வ்யதீபாத: பரிவேஷோऽதிதோ³ஷக்ரு’த் ॥ 62॥
பரிவேஷஶ்ச்யுதஶ்சக்ராதி³ந்த்³ரசாபஸ்து தோ³ஷத:³ ।
வித்ர்யம்ஶாஸ்யஷ்டிபா⁴கா³ட்⁴யஶ்சாப: கேதுக²கோ³ऽஶுப: ⁴ ॥ 63॥
ஏகராஶியுத: கேது:ஸூர்யதுல்ய: ப்ரஜாயதே ।
அப்ரகாஶக்³ரஹாஶ்சைதே பாபா தோ³ஷப்ரதா:³ஸ்ம்ரு’தா: ॥ 64॥

ஸூர்யேந்து³லக்³நகே³ஷ்வேஷு வம்ஶாயுர்ஜ்ஞாநநாஶநம் ।
இதி தூ⁴மாதி³தோ³ஷாணாம் ஸ்தி²தி: பத்³மாஸநோதி³தா ॥ 65॥
ரவிவாராதி³ஶந்யந்தம் கு³லிகாதி³ நிரூப்யதே ।
தி³வஸாநஷ்டதா⁴ ப⁴க்த்வா வாரேஶாத்³ க³ணேயத் க்ரமாத் ॥ 66॥
அஷ்ட்மோம்ऽஶோ நிரீஶ:ஸ்யாச்ச²ந்யம்ஶோ கு³லிக:ஸ்ம்ரு’த: ।
ராத்ரிமப்யஷ்டதா⁴ க்ரு’த்வா வாரேஶாத் பஞ்சமாதி³த: ॥ 67॥
க³ணயேத³ஷ்டம: க²ண்டோ³ நிஷ்யதி: பரிகீர்தித: ।
ஶ்ந்யம்ஶோ கு³லிக: ப்ரோக்தோ ரவ்யம்ஶ: காலஸம்ஜ்ஞக: ॥ 68॥
பௌ⁴மாம்ஶோ ம்ரு’த்யுராதி³ஷ்டோ கு³ர்வம்ஶோ யமக⁴ண்ட்க: ।
ஸோம்யாம்ஶோऽர்த⁴ப்ரஹரக:ஸ்வஸ்வதே³ஶோத்³ப⁴வ:ஸ்பு²ட: ॥ 69॥
கு³லிகேஷ்டவஶால்லக்³நம் ஸ்பு²டம் யத் ஸ்வஸ்வதே³ஶஜம் ।
கு³லிகம் ப்ரோச்யதே தஸ்மாஜ்ஜாதகஸ்ய ப²லம் வதே³த் ॥ 70॥
பா⁴ம்ஶபாத³ஸமை: ப்ராணைஶ்சராத்³யர்கத்ரிகோணபா⁴த் ।
உத³யாதி³ஷ்டகாலாந்தம் யத்³ப⁴ம் ப்ராணபத³ம் ஹி தத் ॥ 71॥
ஸ்வேஷ்டகாலம் பலீக்ரு’த்ய தித்²யாப்தம் பா⁴தி³கம் ச யத் ।
சராக³த்³விப⁴ஸம்ஸ்தே²ऽர்கே பா⁴நௌ யுங் நவமே ஸுதே ॥ 72॥
ஸ்பு²டம் ப்ராணபதா³க்²யம் தல்லக்³நம் ஜ்ஞேயம் த்³விஜோத்தம ।
லக்³நாத்³ த்³விகோணே துர்யே ச ராஜ்யே ப்ராணபத³ம் ததா³ ॥ 73॥
ஶுப⁴ம் ஜந்ம விஜாநீயாத்ததை²வைகாத³ஶேऽபி ச ।
அந்யஸ்தா²நே ஸ்தி²தம் சேத் ஸ்யாத் ததா³ ஜந்மாஶுப⁴ம் வதே³த் ॥ 74॥

அத² ராஶிஸ்வரூபாத்⁴யாய: ॥ 4॥

அஹோராத்ரஸ்ய பூர்வாந்த்யலோபாத்³ ஹோராऽவஶிஷ்யதே ।
தஸ்ய விஜ்ஞாநமாத்ரேண ஜாதகர்மப²லம் வதே³த் ॥ 1॥
யத³வ்யக்தாத்மகோ விஷ்ணு: காலரூபோ ஜநார்த³ந: ।
தஸ்யாங்கா³நி நிபோ³த⁴ த்வம் க்ரமாந்மேஷாதி³ராஶ்ய: ॥ 2॥
மேஷோ வ்ரு’ஷஶ்ச மிது²ந: கர்கஸிம்ஹகுமாரிகா: ।
துலாலிऽஶ்ச த⁴நுர்நக்ரே கும்போ⁴ மீநஸ்தத: பரம் ॥ 3॥

ஶீர்ஷாநநே ததா² பா³ஹூ ஹ்ரு’த்க்ரோட³கடிப³ஸ்தய: ।
கு³ஹ்யோருயுக³ளே ஜாநுயுக்³மே வை ஜங்க⁴கே ததா² ॥ 4॥
சரநௌ த்³வௌ ததா² மேஷாத் ஜ்ஞேயா: ஶீர்ஷாத³ய: க்ரமாத் ।
சரஸ்தி²ரத்³விஸ்வபா⁴வா: க்ரூராக்ரூரௌ நரஸ்த்ரியௌ ॥ 5॥
பித்தாநிலத்ரிதா⁴த்வௌக்யஶ்லேஷ்மிகாஶ்ச க்ரியாத³ய: ।
ரக்தவர்ணோ ப்³ரு’ஹத்³கா³த்ரஶ்சதுஷ்பாத்³ராத்ரிவிக்ரமீ ॥ 6॥
பூர்வவாஸீ ந்ரு’பஜ்ஞாதி:ஶைலசாரீ ரஜோகு³ணீ ।
ப்ரு’ஷ்டோ²த³யீ பாவகீ ச மேஷராஶி:குஜாதி⁴ப: ॥ 7॥
ஶ்வேத: ஶுக்ராதி⁴போ தீ³ர்க⁴ஶ்சதுஷ்பாச்ச²ர்வரீப³லீ ।
யாம்யேட் க்³ராம்யோ வணிக்³பூ⁴மிரஜ: ப்ரு’ஷ்டோ²த³யோ வ்ரு’ஷ: ॥ 8॥
ஶீர்ஷோத³யீ ந்ரு’மிது²நம் ஸக³த³ம் ச ஸவீணகம் ।
ப்ரத்யக்³வாயுர்த்³விபாத்³ராத்ரிப³லீ க்³ராமவ்ரஜோऽநிலீ ॥ 9॥
ஸமகா³த்ரோ ஹரித்³விர்ணோ மிது²நாக்²யோ பு³தா⁴தி⁴ப: ।
பாடலோ வநசாரீ ச ப்³ராஹ்மணோ நிஶி வீர்யவாந் ॥ 10॥
ப³ஹுபாத³சர:ஸ்தௌ²ல்யதநு:ஸத்த்வகு³ணீ ஜலீ ।
ப்ரு’ஷ்டோ²த³யீ கர்கராஶிர்ம்ரு’கா³ங்காऽதி⁴பதி:ஸ்ம்ரு’த: ॥ 11॥
ஸிம்ஹ:ஸூர்யாதி⁴ப:ஸத்த்வீ சதுஷ்பாத் க்ஷத்ரியோ வநீ ।
ஶீர்ஷோத³யீ ப்³ரு’ஹத்³கா³த்ர:பாண்டு:³ பூர்வேட்³ த்³யுவீர்யவாந் ॥ 12॥
பார்வதீயாத² கந்யாக்²யா ராஶிர்தி³நப³லாந்விதா ।
ஶீர்ஷோத³யா ச மத்⁴யாங்கா³ த்³விபாத்³யாம்யசரா ச ஸா ॥ 13॥
ஸா ஸஸ்யத³ஹநா வைஶ்யா சித்ரவர்ணா ப்ரப⁴ஞ்ஜிநீ ।
குமாரீ தமஸா யுக்தா பா³லபா⁴வா பு³தா⁴தி⁴பா ॥ 14॥
ஶீர்ஷோத³யீ த்³யுவீர்யாட்⁴யஸ்துல: க்ரு’ஷ்ணோ ரஜோகு³ணீ ।
பஶ்சிமோ பூ⁴சரோ கா⁴தீ ஶூத்³ரோ மத்⁴யதநுர்த்³விபாத் ॥ 15॥
ஶுக்ராऽதி⁴போऽத²ஸ்வல்பாங்கோ³ ப³ஹுபாத்³ப்³ராஹ்மணோ பி³லீ ।
ஸௌம்யஸ்தோ² தி³நவீர்யாட்⁴ய: பிஶங்கோ³ ஜலபூ⁴வஹ: ॥ 16॥
ரோமஸ்வாட்⁴யோऽதிதீக்ஷ்ணாக்³ரோ வ்ரு’ஶ்சிகஶ்ச குஜாதி⁴ப: ।

ப்ரு’ஷ்டோ²த³யீ த்வத² த⁴நுர்கு³ருஸ்வாமீ ச ஸாத்த்விக: ॥ 17॥
பிங்க³லோ நிஶிவீர்யாட்⁴ய: பாவக:க்ஷத்ரியோ த்³விபாத் ।
ஆதா³வந்தே சதுஷ்பாத:³ஸமகா³த்ரோ த⁴நுர்த⁴ர: ॥ 18॥
பூர்வஸ்தோ² வஸுதா⁴சாரீ தேஜஸ்வீ ப்³ரஹ்மணா க்ரு’த: ।
மந்தா³தி⁴பஸ்தமீ பௌ⁴மீ யாம்யேட் ச நிஶி வீர்யவாந் ॥ 19॥
ப்ரு’ஷ்டோ²த³யீ ப்³ரு’ஹத்³கா³த்ர: கர்பு³ரோ வநபூ⁴சர: ।
ஆதௌ³ சதுஷ்பதோ³ந்தே து விபதோ³ ஜலகோ³ மத: ॥ 20॥
கும்ப: ⁴ கும்பீ⁴ நரோ ப³ப்⁴ருவர்ணோ மத்⁴யதநுர்த்³விபாத் ।
த்³யுவீர்யோ ஜலமத்⁴யஸ்தோ² வாதஶீர்ஷோத³யீ தம: ॥ 21॥
ஶூத்³ர: பஶ்சிமதே³ஶஸ்ய ஸ்வாமீ தை³வாகரி:ஸ்ம்ரு’த: ।
மீநௌ புச்சா²ஸ்யஸம்லக்³நௌ மீநராஶிர்தி³வாப³லீ ॥ 22॥
ஜலீ ஸத்த்வகு³ணாட்⁴யஶ்ச ஸ்வஸ்தோ² ஜலசரோ த்³விஜ: ।
அபதோ³ மத்⁴யதே³ஹீ ச ஸௌம்யஸ்தோ²ஹ்யுப⁴யோத³யீ ॥ 23॥
ஸுராசார்யாதி⁴பஶ்சேதி ராஶீநாம் க³தி³தா கு³ணா: ।
த்ரிம்ஶத்³பா⁴கா³த்மகாநாம் ச ஸ்தூ²லஸூக்ஷ்மப²லாய ச ॥ 24॥
அதா²த:ஸம்ப்ரவக்ஷ்யாமி ஶ‍்ரு’ணுஷ்வ முநிபுங்க³வ ।
ஜந்மலக்³நம் ச ஸம்ஶோத்⁴ய நிஷேகம் பரிஶோத⁴யேத் ॥ 25॥
தத³ஹம் ஸம்ப்ரவக்ஷ்யாமி மைத்ரேய த்வம் விதா⁴ரய ।
ஜந்மலக்³நாத் பரிஜ்ஞாநம் நிஷேகம் ஸர்வஜந்து யத் ॥ 26॥
யஸ்மிந் பா⁴வே ஸ்தி²தோ மந்த³ஸ்தஸ்ய மாந்தே³ர்யத³ந்தரம் ।
லக்³நபா⁴க்³யாந்தரம் யோஜ்யம் யச்ச ராஶ்யாதி³ ஜாயதே ॥ 27॥
மாஸாதி³ தந்மிதம் ஜ்ஞேயம் ஜந்மத: ப்ராக் நிஷேகஜம் ।
யத்³யத்³ரு’ஶ்யத³லேங்கே³ஶஸ்ததே³ந்தோ³ர்பு⁴க்தபா⁴க³யுக் ॥ 28॥
தத்காலே ஸாத⁴யேல்லக்³நம் ஶோத⁴யேத் பூர்வவத்தநும் ।
தஸ்மாச்சு²பா⁴ஶுப⁴ம் வாச்யம் க³ர்ப⁴ஸ்த²ஸ்ய விஶேஷத: ॥ 29॥
ஶுபா⁴ஶுப⁴ம் வதே³த் பித்ரோர்ஜீவநம் மரணம் ததா² ।
ஏவம் நிஷேகலக்³நேந ஸம்யக்³ ஜ்ஞேயம் ஸ்வகல்பநாத் ॥ 30॥

அத² விஶேஷலக்³நாத்⁴யாய: ॥ 5॥

அதா²ஹம் ஸம்ப்ரவக்ஷ்யாமி தவாக்³ரே த்³விஜஸத்தம ।
பா⁴வஹோராக⁴டீஸம்ஜ்ஞலக்³நாநீதி ப்ரு’த²க் ப்ரு’த²க் ॥ 1॥
ஸூர்யோத³யம் ஸமாரப்⁴ய க⁴டிகாநாம் து பஞ்சகம் ।
ப்ரயாதி ஜந்மபர்யந்தம் பா⁴வலக்³நம் ததே³வ ஹி ॥ 2॥
இஷ்டம் க⁴ட்யாதி³கம் ப⁴க்த்வா பஞ்சபி⁴ர்பா⁴தி³கம் ப²லம் ।
யோஜ்யமௌத³யிகே ஸூர்யே பா⁴வலக்³நம் ஸ்பு²டம் ச தத் ॥ 3॥
ததா²ஸார்த⁴த்³விக⁴டிகாமிதாத³ர்கோத³யாத்³ த்³விஜ ।
ப்ரயாதி லக்³நம் தந்நாம ஹோராலக்³நம் ப்ரசக்ஷதே ॥ 4॥
இஷ்டக⁴ட்யாதி³கம் த்³விக்⁴நம் பஞ்சாப்தம் பா⁴தி³கம் ச யத் ।
யோஜ்யமௌத³யிகே பா⁴நௌ ஹோராலக்³நம் ஸ்பு²டம் ஹி தத் ॥ 5॥
கத²யாமி க⁴டீலக்³நம் ஶ‍்ரு’நு த்வம் த்³விஜஸத்தம ।
ஸூர்யோத³யத் ஸமாரப்⁴ய ஜந்மகாலாவதி⁴ க்ரமாத் ॥ 6॥
ஏகைகக⁴டிகாமாநாத் லக்³நம் யத்³யாதி பா⁴தி³கம் ।
ததே³வ க⁴டிகாலக்³நம் கதி²தம் நாரதா³தி³பி: ⁴ ॥ 7॥
ராஶயஸ்து க⁴டீதுல்யா: பலார்த⁴ப்ரமிதாம்ஶகா: ।
யோஜ்யமௌத³யிகே ப⁴நௌ க⁴டீலக்³நம் ஸ்பு²டம் ஹி தத் ॥ 8॥
க்ரமாதே³ஷாம் ச லக்³நாநாம் பா⁴வகோஷ்ட²ம் ப்ரு’த²க் லிகே²த் ।
யே க்³ரஹா யத்ர பே⁴ தத்ர தே ஸ்தா²ப்யா ராஶிலக்³நவத் ॥ 9॥
வர்ணதா³க்²யத³ஶாம் பா⁴நாம் கத²யாம்யத² தேऽக்³ரத: ।
யஸ்ய விஜ்ஞாநமாத்ரேண வதே³தா³யுர்ப⁴வம் ப²லம் ॥ 10॥
ஓஜலக்³நப்ரஸூதாநாம் மேஷாதே³ர்க³ணயேத் க்ரமாத் ।
ஸமலக்³நப்ரஸூதாநாம் மீநாதே³ரபஸவ்யத: ॥ 11॥
மேஷமீநாதி³தோ ஜந்மலக்³நாந்தம் க³ணயேத் ஸுதீ:⁴ ।
ததை²வ ஹோராலக்³நாந்தம் க³ணயித்வா தத: பரம் ॥ 12॥
ஓஜத்வேந ஸமத்வேந ஸஜாதீயே உபே⁴ யதி³ ।
தர்ஹி ஸங்க்²யே யோஜயீத வைஜாத்யே து வியோஜயேத் ॥ 13॥

மேஷமீநாதி³த: பஶ்சாத்³யோ ராஶி:ஸ து வர்ணத:³ ।
ஏதத்ப்ரயோஜநம் வக்ஷ்யே ஶ‍்ரு’ணு த்வம் த்³விஜபுங்க³வ: ।
ஹோராலக்³நப⁴யோர்நேயா ஸப³லாத்³வர்ணதா³ த³ஶா ॥ 14॥
யத்ஸங்க்²யோ வர்ணதோ³லக்³நாத் தத்தத்ஸங்க்²யாக்ரமேண து ।
க்ரமவ்யுத்க்ரமபே⁴தே³ந த³ஶா ஸ்யாதோ³ஜயுக்³மயோ ॥ 15॥
பாபத்³ரு’ஷ்டி: பாபயோகோ³ வர்ணத³ஸ்ய த்ரிகோணகே ।
யதி³ஸ்யாத் தர்ஹி தத்³ராஶிபர்யந்தம் தஸ்ய ஜீவநம் ॥ 16॥
ருத்³ரஶூலே யதை²வாயுர்மரணாதி³ நிரூப்யதே ।
ததை²வ வர்ணத³ஸ்யாபி த்ரிகோணே பாபஸங்க³மே ॥ 17॥
வர்ணதா³த³பி போ⁴ விப்ர லக்³நவச்சிந்தயேத் ப²லம் ।
வர்ணதா³த் ஸப்தமாத்³ பா⁴வாத் கலத்ராயுர்விசிந்தயேத் ॥ 18॥
ஏகாத³ஶாத³க்³ரஜஸ்ய த்ரு’தீயாத்து யவீயஸ: ।
ஸுதஸ்ய பஞ்சமே வித்³யாந்மாதுஶ்சதுர்த²பா⁴வத: ॥ 19॥
பிதுஶ்ச நவமாத்³ பா⁴வாதா³யுரேவம் விசிந்தயேத் ।
ஶூலராஶித³ஶாயாம் வை ப்ரப³லாயாமரிஷ்டகம் ॥ 20॥
ஏவம் தந்வாதி³பா⁴வாநாம் கர்தவ்யா வர்ணதா³ த³ஶா ।
பூர்வவச்ச ப²லம் ஜ்ஞேயம் தே³ஹிநாம் ச ஶுபா⁴ஶுப⁴ம் ॥ 21॥
க்³ரஹாணாம் வர்ணதா³நைவ ராஶீநாம் வர்ணதா³ த³ஶா ।
க்ரு’த்வார்கதா⁴ ராஶித³ஶாம் க்ரமாத³ந்தர்த³ஶாம் வதே³த் ॥ 22॥
ஏவமந்தர்த³ஶாதி³ம் ச க்ரு’த்வா தேந ப²லம் வதே³த் ।
க்ரமவ்யுத்க்ரமபே⁴தே³ந லிகே²த³ந்தர்த³ஶாமபி ॥ 23॥
ஸ்வஸ்வதே³ஶோத்³ப⁴வம் லக்³நம் ஜந்மலக்³நமிஹோச்யதே ।
பா⁴வஹோராதி³லக்³நாநாம் ஸர்வத்ரைவ ஸமக்ரியா ॥ 24॥

அத² ஷோட³ஶவர்கா³த்⁴யாய: ॥ 6॥

ஶ்ருதா க்³ரஹகு³ணாஸ்த்வத்தஸ்ததா² ராஶிகு³ண முநே ।
ஶ்ரோதுமிச்சா²மி பா⁴வாநாம் பே⁴தா³ம்ஸ்தாந் க்ரு’பயா வத³ ॥ 1॥

வர்கா³ந் ஷோட³ஶ யாநாஹ ப்³ரஹ்மா லோகபிதாமஹ: ।
தாநஹம் ஸம்ப்ரவக்ஷ்யாமி மைத்ரேய ஶ்ரூயதாமிதி ॥ 2॥
க்ஷேத்ரம் ஹோரா ச த்³ரேஷ்காணஸ்துர்யாம்ஶ:ஸப்தமாம்ஶக: ।
நவாம்ஶோ த³ஶமாம்ஶஶ்ச ஸூர்யாம்ஶ: ஷோட³ஶாம்ஶக: ॥ 3॥
விம்ஶாம்ஶோ வேத³வாஹ்வம்ஶோ பா⁴ம்ஶஸ்த்ரிம்ஶாம்ஶகஸ்தத: ।
க²வேதா³ம்ஶோऽக்ஷவேதா³ம்ஶ:ஷஷ்ட்²யம்ஶஶ்ச தத: பரம் ॥ 4॥
தத்க்ஷேத்ரம் தஸ்ய கே²டஸ்ய ராஶேர்யோ யஸ்ய நாயக: ।
ஸூர்யேந்த்³வோர்விஷமே ராஶௌ ஸமே தத்³விபரீதகம் ॥ 5॥
பிதரஶ்சந்த்³ரஹோரேஶா தே³வா:ஸூர்யஸ்ய கீர்திதா: ।
ராஶேரர்த்³த⁴ம் ப⁴வேத்³தோ⁴ரா தாஶ்சதுர்விம்ஶதி:ஸ்ம்ரு’தா ।
மேஷாதி³ தாஸாம் ஹோராணாம் பரிவ்ரு’த்தித்³வயம் ப⁴வேத் ॥ 6॥
ராஶித்ரிபா⁴கா³த்³ரேஷ்காணாஸ்தே ச ஷட்த்ரிம்ஶதீ³ரிதா: ।
பரிவ்ரு’த்தித்ரயம் தேஷாம் மேஷாதே:³ க்ரமஶோ ப⁴வேத் ॥ 7॥
ஸ்வபஞ்சநவமாநாம் ச ராஶீநாம் க்ரமஶஶ்ச தே ।
நாரதா³ऽக³ஸ்திது³ர்வாஸா த்³ரேஷ்காணேஶாஶ்சராதி³ஷு ॥ 8॥
ஸ்வர்க்ஷாதி³கேந்த்³ரபதயஸ்துர்யாம்ஶேஶா: க்ரியாதி³ஷு ।
ஸநகஶ்ச ஸநந்த³ஶ்ச குமாரஶ்ச ஸநாதந: ॥ 9॥
ஸப்தாம்ஶபாஸ்த்வோஜக்³ரு’ஹே க³ணநீயா நிஜேஶத: ।
யுக்³மராஶௌ து விஜ்ஞேயா:ஸப்தமர்க்ஷாதி³நாயகாத் ॥ 10॥
க்ஷாரக்ஷீரௌ ச த³த்⁴யாஜ்யௌ ததே²க்ஷுரஸஸம்ப⁴வ: ।
மத்⁴யஶுத்³த⁴ஜலாவோஜே ஸமே ஶுத்³த⁴ஜலாதி³கா: ॥ 11॥
நவாம்ஶேஶாஶ்சரே தஸ்மாத்ஸ்தி²ரே தந்நவமாதி³த: ।
உப⁴யே தத்பஞ்சமாதே³ரிதி சிந்த்யம் விசக்ஷணை: ।
தே³வா ந்ரு’ராக்ஷஸாஶ்சைவ சராதி³ஷு க்³ரு’ஹேஷு ச ॥ 12॥
த³ஶமாம்ஶா:ஸ்வதஶ்சௌஜே யுக்³மே தந்நவமாத் ஸ்ம்ரு’தா: ।
த³ஶ பூர்வாதி³தி³க்பாலா இந்த்³ராऽக்³நியமராக்ஷஸா: ॥ 13॥
வருணோ மாருதஶ்சைவ குபே³ரேஶாநபத்³மஜா: ।
அநந்தஶ்ச க்ரமாதோ³ஜே ஸமே வா வ்யுத்க்ரமேண து ॥ 14॥

த்³வாத³ஶாம்ஶஸ்ய க³ணநா தத்தத்க்ஷேத்ராத்³விநிர்தி³ஶேத் ।
தேஷாமகீ⁴ஶா: க்ரமஶோ க³ணேஶாऽஶ்வியமாஹயா: ॥ 15॥
அஜஸிம்ஹாऽஶ்விதோ ஜ்ஞேயா ஷோட³ஶாம்ஶாஶ்சராதி³ஷு ।
அஜவிஷ்ணூஹர:ஸூர்யோ ஹ்யோஜே யுக்³மே ப்ரதீபகம் ॥ 16॥
அத² விம்ஶதிபா⁴கா³நாமதி⁴பா ப்³ரஹ்மணோதி³தா: ।
க்ரியாச்சரே ஸ்தி²ரே சாபாந் ம்ரு’கே³ந்த்³ராத்³ த்³விஸ்வபா⁴வகே ॥ 17॥
காலீ கௌ³ரீ ஜயா லக்ஷ்மீவிஜயா விமலா ஸதீ ।
தாரா ஜ்வாலாமுகீ² ஶ்வேதா லலிதா ப³க³லாமுகீ² ॥ 18॥
ப்ரத்யங்கி³ரா ஶசீ ரௌத்³ரீ ப⁴வாநீ வரதா³ ஜயா ।
த்ரிபுரா ஸுமுகீ² சேதி விஷமே பரிசிந்தயேத் ॥ 19॥
ஸமராஶௌ த³யா மேதா⁴ சி²ந்நஶீர்ஷா பிஶாசிநீ ।
தூ⁴மாவதீ ச மாதங்கீ³ பா³லா ப⁴த்³ரऽருணாநலா ॥ 20॥
பிங்க³லா சு²ச்சு²கா கோ⁴ரா வாராஹீ வைஷ்ணவீ ஸிதா ।
பு⁴வநேஶீ பை⁴ரவீ ச மங்க³ளா ஹ்யபராஜிதா ॥ 21॥
ஸித்³தா⁴ம்ஶகாநாமதி⁴பா:ஸிம்ஹாதோ³ஜப⁴கே³ க்³ரஹே ।
கர்கத்³யுக்³மப⁴கே³ கே²டே ஸ்கந்த:³ பர்ஶுத⁴ரோऽநல: ॥ 22॥
விஶ்வகர்மா ப⁴கோ³மித்ரோ மயோऽந்தகவ்ரு’ஷத்⁴வஜா: ।
கோ³விந்தோ³ மத³நோ பீ⁴ம:ஸிம்ஹாதௌ³ விஷமே க்ரமாத் ।
கர்காதௌ³ஸமபே⁴ பீ⁴மாத்³விலோமேந விசிந்தயேத் ॥ 23॥
பா⁴ம்ஶாதி⁴பா: க்ரமாத்³த³ஸ்ரயமவஹ்நிபிதாமஹா: ।
சந்த்³ரேஶாதி³திஜீவாஹிபிதரோ ப⁴க³ஸம்ஜ்ஞிதா: ॥ 24॥
அர்யமார்கத்வஷ்ட்டமருச்ச²க்ராக்³நிமித்ரவாஸவா: ।
நிர்ரு’த்யுத³கவிஶ்வேऽஜகோ³விந்தோ³ வஸவோऽம்பு³ப: ॥ 25॥
ததோऽஜபாத³ஹிர்பு³த்⁴ந்ய: பூஷா சைவ ப்ரகீர்திதா: ।
நக்ஷத்ரேஶாஸ்து பா⁴ம்ஶேஶா மேஷாதி³சரப⁴க்ரமாத் ॥ 26॥
த்ரிம்ஶாம்ஶேஶாஶ்ச விஷமே குஜர்கீஜ்யஜ்ஞபா⁴ர்க³வா: ।
பஞ்சபஞ்சாஷ்டஸப்தாக்ஷபா⁴கா³நாம் வ்யத்யயாத் ஸமே ॥ 27॥
வஹ்நி:ஸமீரஶக்ரௌ ச த⁴நதோ³ ஜலத³ஸ்ததா² ।

விஷமேஷு க்ரமாஜ்ஜ்ஞேயா:ஸமராஶௌ விபர்யயாத் ॥ 28॥
சத்வாரிம்ஶத்³விபா⁴கா³நாமதி⁴பா விஷமே க்ரியாத் ।
ஸமபே⁴ துலதோ ஜ்ஞேயா:ஸ்வஸ்வாதி⁴பஸமந்விதா: ॥ 29॥
விஷ்ணுஶ்சந்த்³ரோ மரீசிஶ்ச த்வஷ்டா தா⁴தா ஶிவோ ரவி: ।
யமோ யக்ஷஶ்ச க³ந்த⁴ர்வ: காலோ வருண ஏவ ச ॥ 30॥
ததா²க்ஷவேத³பா⁴கா³நாமதி⁴பாஶ்சரபே⁴ க்ரியாத் ।
ஸ்தி²ரே ஸிம்ஹாத்³ த்³விபே⁴சாபாத் விதீ⁴ஶவிஷ்ணவஶ்சரே ॥ 31॥
ஈஶாச்யுதஸுரஜ்யேஷ்டா² விஷ்ணுகேஶா:ஸ்தி²ரே த்³விபே⁴ ।
தே³வா: பஞ்சத³ஶாவ்ரு’த்த்யா விஜ்ஞேயா த்³விஜஸத்தம ॥ 32॥
ராஶீந் விஹாய கே²டஸ்ய த்³விக்⁴நமம்ஶாத்³யமர்கஹ்ரு’த் ।
ஶேஷம் ஸைகம் தத்³ராஶேர்ப⁴பா:ஷஷ்ட்யம்ஶபா:ஸ்ம்ரு’தா: ॥ 33॥
கோ⁴ரஶ்ச ராக்ஷஶோ தே³வ:குபே³ரோ யக்ஷகிந்நரௌ ।
ப்⁴ரஷ்ட:குலக்⁴நோ க³ரலோ வஹ்நிர்மாயா புரீஷக: ॥ 34॥
அபாம்பதிர்மருத்வாம்ஶ்ச கால:ஸர்பாம்ரு’தேந்து³கா: ।
ம்ரு’து:³ கோமலஹேரம்ப³ப்³ரஹ்மவிஷ்ணுமஹேஶ்வரா: ॥ 35॥
தே³வார்த்³ரௌ கலிநாஶஶ்ச க்ஷிதீஶகமலாகரௌ ।
கு³லிகோ ம்ரு’த்யுகாலஶ்ச தா³வாக்³நிர்கோ⁴ரஸம்ஜ்ஞக: ॥ 36॥
யமஶ்ச கண்டகஸுதா⁴ऽம்ரு’தௌ பூர்ணநிஶாகர: ।
விஷத³க்³த⁴குலாந்தஶ்ச முக்²யோ வம்ஶக்ஷயஸ்ததா² ॥ 37॥
உத்பாதகாலஸௌம்யாக்²யா: கோமல: ஶீதலாபி⁴த: ⁴ ।
கராலத³ம்ஷ்ட்ரசந்த்³ராஸ்யௌ ப்ரவீண: காலபாவக: ॥ 38॥
த³ண்ட³ப்⁴ரு’ந்நிர்மல: ஸௌம்ய: க்ரூரோऽதிஶீதலோऽம்ரு’த: ।
பயோதி⁴ப்⁴ரமணாக்²யௌ ச சந்த்³ரரேகா² த்வயுக்³மபா: ॥ 39॥
ஸமே பே⁴ வ்யத்யயாஜ்ஜ்ஞேயா:ஷஷ்ட்யம்ஶேஶா: ப்ரகீர்திதா: ।
ஷஷ்ட்யாம்ஶஸ்வாமிநஸ்த்வோஜே ததீ³ஶாத³வ்யத்பய:ஸமே ॥ 40॥
ஶுப⁴ஷஷ்டயம்ஶஸம்யுக்தா க்³ரஹா: ஶுப⁴ப²லப்ரதா:³ ।
க்ரூரஷஷ்ட்யம்ஶஸம்யுக்தா நாஶயந்தி க²சாரிண: ॥ 41॥

வர்க³பே⁴தா³நஹம் வக்ஷ்யே மைத்ரேய த்வம் விதா⁴ரய ।
ஷட்³வர்கா:³ஸப்தவர்கா³ஶ்ச தி³க்³வர்கா³ ந்ரு’பவர்க³கா: ॥ 42॥
ப⁴வந்தி வர்க³ஸம்யோகே³ஷட³வர்கே³ கிம்ஶுகாத³ய: ।
த்³வாப்⁴யாம் கிம்ஶுகநாமா ச த்ரிபி⁴ர்வ்யஞ்ஜநமுச்யதே ॥ 43॥
சதுர்பி⁴ஶ்சாமராக்²யம் ச ச²த்ரம் பஞ்சபி⁴ரேவ ச ।
ஷட்³பி: ⁴ குண்ட³லயோக:³ஸ்யாந்முகுடாக்²யம் ச ஸப்தபி:⁴ ॥ 44॥
ஸப்தவர்கே³ऽத² தி³க்³வர்கே³ பாரிஜாதாதி³ஸம்ஜ்ஞகா: ।
பாரிஜாதம் ப⁴வேத்³த்³வாப்⁴யாமுத்தமம் த்ரிபி⁴ருச்யதே ॥ 45॥
சதுர்பி⁴ர்கோ³புராக்²யம் ஸயாச்ச²ரை:ஸிம்ஹாஸநம் ததா² ।
பாராவதம் ப⁴வேத் ஷட்³பி⁴ர்தே³வலோகம் ச ஸப்தபி: ⁴ ॥ 46॥
வஸுபி⁴ர்ப்³ரஹ்மலோகாக்²யம் நவபி: ⁴ ஶக்ரவாஹநம் ।
தி³க்³பி: ⁴ ஶ்ரீதா⁴மயோக:³ஸ்யாத³த² ஷோட³ஶவர்க³கே ॥ 47॥
பே⁴த³கம் ச ப⁴வேத்³த்³வாப்⁴யாம் த்ரிபி:⁴ ஸ்யாத் குமுமாக்²யகம் ।
சதுர்பி⁴ர்நாக³புஷ்பம் ஸ்யாத் பஞ்சபி:⁴ கந்து³காஹ்வயம் ॥ 48॥
கேரலாக்²யம் ப⁴வேத் ஷட்³பி: ⁴ ஸப்தபி:⁴ கல்பவ்ரு’க்ஷகம் ।
அஷ்டபி⁴ஶ்சந்த³நவநம் நவபி: ⁴ பூர்ணசந்த்³ரகம் ॥ 49॥
தி³க்³பி⁴ருச்சை:ஶ்ரவா நாம ருத்³ரைர்த⁴ந்வந்தரிர்ப⁴வேத் ।
ஸூர்யகாந்தம் ப⁴வேத்³ஸூர்யைர்விஶ்வை:ஸ்யாத்³வித்³ருமாக்²யகம் ॥ 50॥
ஶக்ரஸிம்ஹாஸநம் ஶக்ரைர்கோ³லோகம் திதி²பி⁴ர்ப⁴வேத் ।
பூ⁴பை:ஸ்ரீவல்லபா⁴க்²யம் ஸ்யாத்³வர்கா³ பே⁴தை³ருதா³ஹ்ரு’தா: ॥ 51॥
ஸ்வோச்சமூலத்ரிகோணஸ்வப⁴வநாதி⁴பதே: ஶுபா: ⁴ ।
ஸ்வாருடா⁴த் கேந்த்³ரநாதா²நாம் வர்கா³ க்³ராஹ்யா:ஸுதீ⁴மதா ॥ 52॥
அஸ்தங்க³தா க்³ரஹஜிதா நீசகா³ து³ர்ப³லாஶ்ச யே ।
ஶயநாதி³க³தாஸ்தேப்⁴ய உத்பந்நா யோக³நாஶகா: ॥ 53॥

அத² வர்க³விவேகாத்⁴யாய: ॥ 7॥

அத² ஷோட³ஶவர்கே³ஷு விவேகம் ச வதா³ம்யஹம் ।
லக்³நே தே³ஹஸ்ய விஜ்ஞாநம் ஹோராயாம் ஸம்பதா³தி³கம் ॥ 1॥

த்³ரேஷ்காணே ப்⁴ராத்ரு’ஜம் ஸௌக்²யம் துர்யாம்ஶே பா⁴க்³யசிந்தநம் ।
புத்ரபௌத்ராதி³காநாம் வை சிந்தநம் ஸப்தமாம்ஶகே ॥ 2॥
நவமாம்ஶே கலத்ராணாம் த³ஶமாம்ஶே மஹத்ப²லம் ।
த்³வாத³ஶாம்ஶே ததா² பித்ரோஶ்சிந்தநம் ஷோட³ஶாம்ஶகே ॥ 3॥
ஸுகா²ऽஸுக²ஸ்ய விஜ்ஞாநம் வாஹநாநாம் ததை²வ ச ।
உபாஸநாயா விஜ்ஞாநம் ஸாத்⁴யம் விம்ஶதிபா⁴க³கே ॥ 4॥
வித்³யாயா வேத³பா³ஹ்வம்ஶே பா⁴ம்ஶே சைவ ப³லாऽப³லம் ।
த்ரிம்ஶாம்ஶகே ரிஷ்டப²லம் க²வேதா³ம்ஶே ஶுபா⁴ऽஶுப⁴ம் ॥ 5॥
அக்ஷவேதா³ம்ஶகே சைவ ஷஷ்ட்யம்ஶேऽகி²லமீக்ஷயேத் ।
யத்ர குத்ராபி ஸம்ப்ராப்த: க்ரூரஷஷ்ட்யம்ஶகாதி⁴ப: ॥ 6॥
தத்ர நாஶோ ந ஸந்தே³ ஹோ க³ர்கா³தீ³நாம் வசோ யதா² ।
யத்ர குத்ராபி ஸம்ப்ராப்த: கலாம்ஶாதி⁴பதி: ஶுப: ⁴ ॥ 7॥
தத்ர வ்ரு’த்³தி⁴ஶ்ச புஷ்டிஶ்ச க³ர்கா³தி³நாம் வசோ யதா² ।
இதி ஷோட³ஶவர்கா³ணாம் பே⁴தா³ஸ்தே ப்ரதிபாதி³தா: ॥ 8॥
உத³யாதி³ஷு பா⁴வேஷு கே²டஸ்ய ப⁴வநேஷு வா ।
வர்க³விம்ஶோபகம் வீக்ஷ்ய ஜ்ஞேயம் தேஷாம் ஶுபா⁴ऽஶுப⁴ம் ॥ 9॥
அதா²த:ஸம்ப்ரவக்ஷ்யாமி வர்க³விம்ஶோபகம் ப³லம் ।
யஸ்ய விஜ்ஞாநமார்தேண விபாகம் த்³ரு’ஷ்டிகோ³சரம் ॥ 10॥
க்³ரு’ஹவிம்ஶோபகம் வீக்ஷ்யம் ஸூர்யாதீ³நாம் க²சாரிணாம் ।
ஸ்வக்³ரு’ஹோச்சே ப³லம் பூர்ணம் ஶூந்யம் தத்ஸப்தமஸ்தி²தே ॥ 11॥
க்³ரஹஸ்தி²திவஶாஜ்ஜ்ஞேயம் த்³விராஶ்யதி⁴பதிஸ்ததா² ।
மத்⁴யேऽநுபாததோ ஜ்ஞேயம் ஓஜயுக்³மர்க்ஷபே⁴த³த: ॥ 12॥
ஸூர்யஹோராப²லம் த³த்³யுர்ஜீவார்கவஸுதா⁴த்மஜா: ।
சந்த்³ராஸ்பு²ஜித³ர்கபுத்ராஶ்சந்த்³ரஹோராப²லப்ரதா:³ ॥ 13॥
ப²லத்³வயம் பு³தோ⁴ த³த்³யாத் ஸமே சாந்த்³ரம் தத³ந்யகே ।
ரவே: ப²லம் ஸ்வஹோராதௌ³ ப²லஹீநம் விராமகே ॥ 14॥
மத்⁴யேऽநுபாதாத் ஸர்வத்ர த்³ரேஷ்காணேऽபி விசிந்தயேத் ।

18 sanskritdocuments.org



ப்³ரு’ஹத்பாராஶரஹோராஶாஸ்த்ரம் 1-10

க்³ரு’ஹவத் துர்யபா⁴கே³பி நவாம்ஶாதா³வபி ஸ்வயம் ॥ 15॥
ஸூர்ய:குஜப²லம் த⁴த்தே பா⁴ர்க³வஸ்ய நிஶாபதி: ।
த்ரிம்ஶாம்ஶகே விசிந்த்யௌவமத்ராபி க்³ரு’ஹவத் ஸ்ம்ரு’தம் ॥ 16॥
லக்³நஹோராத்³ரு’காணாங்கபா⁴க³ஸூர்யகா இதி ।
த்ரிம்ஶாம்ஶகஶ்ச ஷட்³வர்கா³அத்ர விம்ஶோபகா: க்ரமாத் ॥ 17॥
ரமநேத்ராபி³த⁴பஞ்சாஶ்விபூ⁴மய:ஸப்தவர்க³கே ।
ஸஸப்தமாம்ஶகே தத்ர விஶ்வகா: பஞ்ச லோசநம் ॥ 18॥
த்ரய:ஸார்த்³த⁴ம் த்³வயம் ஸார்த்³த⁴வேதா³ த்³வௌ ராத்ரிநாயக: ।
ஸ்தூ²லம் ப²லம் ச ஸம்ஸ்தா²ப்ய தத்ஸூக்ஷ்மம் ச ததஸ்தத: ॥ 19॥
த³ஶவர்கா³ம் தி³க³ம்ஶாட்⁴யா: கலாம்ஶா:ஷஷ்டிபா⁴க³கா: ।
த்ரயம் க்ஷேத்ரஸ்ய விஜ்ஞேயா: பஞ்சஷஷ்ட்யம்ஶகஸ்ய ச ॥ 20॥
ஸார்த்³தௌ⁴கபா⁴கா:³ ஶேஷாணாம் விஶ்வகா: பரிகீர்திதா ।
அத² வக்ஷ்யே விஶேஷேண ப³லம் விம்ஶோபகாஹ்வயம் ॥ 21॥
க்ரமாத் ஷோட³ஶவர்கா³ணாம் க்ஷேத்ராதீ³நாம் ப்ரு’த²க் ப்ரு’த²க் ।
ஹோராத்ரிம்ஶாம்ஶத்³ரு’க்காணே குசந்த்³ரஶஶிந: க்ரமாத் ॥ 22॥
கலாம்ஶஸ்ய த்³வயம் ஜ்ஞேயம் த்ரயம் நந்தா³ம்ஶகஸ்ய ச ।
க்ஷேத்ரே ஸார்த்³த⁴ம் ச த்ரிதயம் வேதா:³ஷஷ்ட்யம்ஶகஸ்ய ஹி ॥ 23॥
அர்த்³த⁴மர்த⁴ம் து ஶேஷாணாம் ஹ்யேதத் ஸ்வீயமுதா³ஹ்ரு’தம் ।
பூர்ணம் விம்ஶோபகம் விம்ஶோ த்⁴ரு’தி:ஸ்யாத³தி⁴மித்ரகே ॥ 24॥
மித்ரே பஞ்சத³ஶ ப்ரோக்தம் ஸமே த³ஶ ப்ரகீர்திதம் ।
ஶத்ரௌ ஸப்தாதி⁴ஶத்ரௌ ச பஞ்சவிம்ஶோபகம் ப⁴வேத் ॥ 25॥
வர்க³விஶ்வா:ஸ்வவிஶ்வக்⁴நா: புநர்விம்ஶதிபா⁴ஜிதா: ।
விஶ்வாப²லோபயோக்³யம் தத்பஞ்சோநம் ப²லதோ³ ந ஹி ॥ 26॥
ததூ³ர்த்⁴வம் ஸ்வல்பப²லத³ம் த³ஶோர்த்⁴வம் மத்⁴யமம் ஸ்ம்ரு’தம் ।
திய்யூர்த⁴ம் பூர்ணப²லத³ம் போ³த்⁴யம் ஸர்வம் க²சாரிணாம் ॥ 27॥
அதா²ऽந்யத³பி வக்ஷ்யேऽஹம் மைத்ரேய த்வம் விதா⁴ரய ।
கே²டா: பூர்ணப²லம் த³த்³யு:ஸூர்யாத் ஸப்தமகே ஸ்தி²தா: ॥ 28॥

ப²லாபா⁴வம் விஜாநீயாத் ஸமே ஸூர்யநப⁴ஶ்சரே ।
மத்⁴யேऽநுபாதாத் ஸர்வத்ர ஹ்யுத³யாஸ்தவிம்ஶோபகா: ॥ 29॥
வர்க³விம்ஶோபகம் ஜ்ஞேயம் ப²லமஸ்ய த்³விஜர்ஷப⁴ ।
யச்ச யத்ர ப²லம் பு³த்³த்⁴வா தத்ப²லம் பரிகீர்திதம் ॥ 30॥
வர்க³விம்ஶோபகம் சாதா³வுத³யாஸ்தமத: பரம் ।
பூர்ணம் பூர்ணேதிபூர்நம்ஸ்யாத் ஸர்வதை³வம் விசிந்தயேத் ॥ 31॥
ஹீநம் ஹீநேதிஹீநம் ஸ்யாத் ஸ்வல்பேல்பாத்யல்பகம் ஸ்ம்ரு’தம் ।
மத்⁴யம் மத்⁴யேதிமத்⁴யம் ஸ்யாத்³யாவத்தஸ்ய த³ஶாஸ்தி²தி: ॥ 32॥
அதா²ऽந்யத³பி வக்ஷ்யாமி மைத்ரேய ஶ‍்ரு’ணுஸுவ்ரத் ।
லக்³நதுர்யாஸ்தவியதாம் கேந்த்³ரஸம்ஜ்ஞா விஶேஷத: ॥ 33॥
த்³விபஞ்சரந்த்⁴ரலாபா⁴நாம் ஜ்ஞேயம் பணப²ராபி⁴த⁴ம் ।
த்ரிஷஷ்ட²பா⁴க்³யரிஷ்பா²நாமாபோக்லிமமிதி த்³விஜ ॥ 34॥
லக்³நாத் பஞ்சமபா⁴க்³யஸ்ய கோணஸம்ஜ்ஞா விதீ⁴யதே ।
ஷஷ்டா²ஷ்டவ்யயபா⁴வாநாம் து:³ஸம்ஜ்ஞாஸ்த்ரிகஸம்ஜ்ஞகா: ॥ 35॥
சதுரஸ்ரம் துர்யரந்த்⁴ரம் கத²யாந்தே த்³விஜோத்தம ।
ஸ்வஸ்தா²து³பசயர்க்ஷாணி த்ரிஷடா³யாம்ப³ராணி ஹி ॥ 36॥
தநுர்த⁴நம் ச ஸஹஜோ ப³ந்து⁴புத்ராரயஸ்ததா² ।
யுவதீரந்த்⁴ரத⁴ர்மாக்²யகர்மாலாப⁴வ்யயா: க்ரமாத் ॥ 37॥
ஸங்க்ஷேபேணைதது³தி³தமந்யத்³ பு³த்³த்⁴யநுஸாரத: ।
கிஞ்சித்³விஶேஷம் வக்ஷ்யாமி யதா² ப்³ரஹ்மமுகா²ர்ச்சு²தம் ॥ 38॥
நவமேऽபி பிதுர்ஜ்ஞாநம் ஸூர்யாச்ச நவமேऽத²வா ।
யத்கிஞ்சித்³த³ஶமே லாபே⁴ தத்ஸூர்யாத்³த³ஶமே ப⁴வே ॥ 39॥
துர்யே தநௌ த⁴நே லாபே⁴ பா⁴க்³யே யச்சிந்தநம் ச தத் ।
சந்த்³ராத்துர்யே தநௌ லாபே⁴ பா⁴க்³யே தச்சிந்தயேத்³ த்⁴ருவம் ॥ 40॥
லக்³நாத்³ து³ஶ்சிக்யப⁴வநே யத்குஜாத்³விக்ரமேऽகி²லம் ।
விசார்யம் ஷஷ்ட²பா⁴வஸ்ய பு³தா⁴த் ஷஷ்டே² விலோகயேத் ॥ 41॥
புத்ரஸ்ய ச கு³ரோ: புத்ரே ஜாயாயா:ஸப்தமே ப்⁴ரு’கோ:³ ।
அஷ்டமஸ்ய வ்யயஸ்யாபி மந்தா³ந்ம்ரு’த்யௌ வ்யயே ததா² ॥ 42॥

யத்³பா⁴வாத்³யத்ப²லம் சிந்த்யம் ததீ³ஶாத்தத்ப²லம் விது:³ ।
ஜ்ஞேயம் தஸ்ய ப²லம் தத்³தி⁴ தத்ர சிந்த்யம் ஶுபா⁴ऽஶுப⁴ம் ॥ 43॥

அத² ராஶித்³ரு’ஷ்டிகத²நாத்⁴யாய: ॥ 8॥

அத² மேஷாதி³ராஶீநாம் சராதீ³நாம் ப்ரு’த²க் ப்ரு’த²க் ।
த்³ரு’ஷ்டிபே⁴த³ம் ப்ரவக்ஷ்யாமி ஶ‍்ரு’ணு த்வம் த்³விஜஸத்தம ॥ 1॥
ராஶயோऽபி⁴முக²ம் விப்ர ததா² பஶ்யந்தி பார்ஶ்வபே⁴ ।
யதா² சர:ஸ்தி²ராநேவம் ஸ்தி²ர: பஶ்யதி வை சராந் ॥ 2॥
த்³விஸ்வபா⁴வோ விநாऽऽத்மாநாம் த்³விஸ்வபா⁴வாந் ப்ரபஶ்யதி ।
ஸமீபஸ்த²ம் பரித்யஜ்ய கே²டாஸ்தத்ர க³தாஸ்ததா² ॥ 3॥
சரேஷு ஸம்ஸ்தி²தா: கே²டா: பஶ்யந்தி ஸ்தி²ரஸங்க³தாந் ।
ஸ்தி²ரேஷு ஸம்ஸ்தி²தா ஏவம் பஶ்யந்தி சரஸம்ஸ்தி²தாந் ॥ 4॥
உப⁴யஸ்தா²ஸ்து ஸூர்யாத்³யா பஶ்யந்யுப⁴யஸம்ஸ்தி²தாந் ।
நிகடஸ்த²ம் விநா கே²டா: பஶ்யந்தீத்யயமாக³ம: ॥ 5॥
த்³ரு’ஷ்டிசக்ரமஹம் வக்ஷ்யே யயாவத்³ ப்³ரஹ்மணோதி³தம் ।
தஸ்ய விந்யாஸமாத்ரேண த்³ரு’ஷ்டிபே⁴த:³ ப்ரகாஶ்யதே ॥ 6॥
ப்ராசி மீஷவ்ரு’ஷௌ லேக்²யௌ கர்கஸிம்ஹௌ ததோ²த்தரே ।
துலாऽலீ பஶ்சிமே விப்ர ம்ரு’க³கும்பௌ⁴ ச த³க்ஷிணே ॥ 7॥
ஈஶகோணே து மிது²நம் வாயவ்யே கந்யகாம் ததா² ।
நௌர்ரு’ர்த்யாம் சாபமாலிக்²ய வஹ்நிகோணே ஜ²ஷம் லிகே²த் ॥ 8॥
ஏவம் சதுர்பு⁴ஜாகாரம் வ்ரு’த்தாகாரமதா²பி வா ।
த்³ரு’ஷ்டிசக்ரம் ப்ரவிந்யஸ்யைவம் ததோ த்³ரு’ஷ்டிம் விசாரயேத் ॥ 9॥

அதா²ரிஷ்டாத்⁴யாய: ॥ 9॥

ஆதௌ³ ஜந்மாங்க³தோ விப்ர ரிஷ்டாऽரிஷ்டம் விசாரயேத் ।
ததஸ்தந்வாதி³பா⁴வாநாம் ஜாதகஸ்ய ப²லம் வதே³த் ॥ 1॥

சதுர்விம்ஶதிவர்ஷாணி யாவத்³ க³ச்ச²ந்தி ஜந்மத: ।
ஜந்மாரிஷ்டம் து தாவத் ஸ்யாதா³யுர்தா³யம் ந சிந்தயேத் ॥ 2॥
ஷஷ்டா²ஷ்டரிஷ்ப²க³ஶ்சந்த்³ர: க்ரூரை: கே²டைஶ்ச வீக்ஷித: ।
ஜாதஸ்ய ம்ரு’த்யுத:³ஸத்³யஸ்த்வஷ்டர்ஷை: ஶுபே⁴க்ஷித: ॥ 3॥
ஶஶிவந்ம்ரு’த்யுதா:³ ஸௌம்யாஶ்சேத்³வக்ரா: க்ரூரவீக்ஷிதா: ।
ஶிஶோர்ஜாதஸ்ய மாஸேந லக்³நே ஸௌம்யவிவர்ஜிதே ॥ 4॥
யஸ்ய ஜந்மநி தீ⁴ஸ்தா:²ஸ்யு:ஸூர்யார்கீந்து³குஜாப⁴தா:⁴ ।
தஸ்ய த்வாஶு ஜநித்ரீ ச ப்⁴ராதா ச நித⁴நம் வ்ரஜேத் ॥ 5॥
பாபேக்ஷிதோ யுதோ பௌ⁴மோ லக்³நகோ³ ந ஶுபே⁴க்ஷித: ।
ம்ரு’த்யுத³ஸ்த்வஷ்டமஸ்தோ²ऽபி ஸௌரேணார்கேண வா யுத: ॥ 6॥
சந்த்³ரஸூர்யக்³ரஹே ராஹுஶ்சந்த்³ரஸூர்யயுதோ யதி³ ।
ஸௌரிபௌ⁴மேக்ஷிதம் லக்³நம் பக்ஷமேகம் ஸ ஜீவதி ॥ 7॥
கர்மஸ்தா²நே ஸ்தி²த: ஸௌரி: ஶத்ருஸ்தா²நே கலாநிதி: ⁴ ।
க்ஷிதிஜ:ஸப்தமஸ்தா²நே ஸஹ மாத்ரா விபத்³யதே ॥ 8॥
லக்³நே பா⁴ஸ்கரபுத்ரஶ்ச நித⁴நே சந்த்³ரமா யதி³ ।
த்ரு’தீயஸ்தோ² யதா³ ஜீவ:ஸ யாதி யமமந்தி³ரம் ॥ 9॥
ஹோராயாம் நவமே ஸூர்ய:ஸப்தமஸ்த:² ஶநைஶ்சர: ।
ஏகாத³ஶே கு³ரு: ஶுக்ரோ மாஸமேகம் ஸ ஜீவதி ॥ 10॥
வ்யயே ஸர்வே க்³ரஹா நேஷ்டா:ஸூர்யஶுக்ரேந்து³ராஹவ: ।
விஶேஷாந்நாஶகர்தாரோ த்³ரு’ஷ்ட்யா வா ப⁴ங்க³காரிண: ॥ 11॥
பாபாந்வித: ஶஶீ த⁴ர்மே த்³யூநலக்³நக³தோ யதி³ ।
ஶுபை⁴ரவேக்ஷிதயுதஸ்ததா³ ம்ரு’த்யுப்ரத:³ ஶிஶோ: ॥ 12॥
ஸந்த்⁴யாயாம் சந்த்³ரஹோராயாம் க³ண்டா³ந்தே நித⁴நாய வை ।
ப்ரத்யேகம் சந்த்³ரபாபைஶ்ச கேந்த்³ரகை:³ஸ்யாத்³விநாஶநம் ॥ 13॥
ரவேஸ்து மண்ட³லார்த்³தா⁴ஸ்தாத் ஸாயம் ஸந்த்⁴யா த்ரிநாடி³கா ।
ததை²வார்த்³தோ⁴த³யாத் பூர்வம் ப்ராத:ஸந்த்⁴யா த்ரிநாடி³கா ॥ 14॥
சக்ரபூர்வாபரார்த்³தே⁴ஷு க்ரூரஸௌம்யேஷு கீடபே⁴ ।
லக்³நகே³ நித⁴நம் யாதி நாऽத்ர கார்யா விசாரணா ॥ 15॥

வ்யயஶத்ருக³தை: க்ரூரைர்ம்ரு’த்யுத்³ரவ்யக³தைரபி ।
பாபமத்⁴யக³தே லக்³நே ஸத்யமேவ ம்ரு’திம் வதே³த் ॥ 16॥
லக்³நஸப்தமகௌ³ பாபௌ சந்த்³ரோऽபி க்ரூரஸம்யுத: ।
யதா³ நாவேக்ஷித: ஸௌம்யை: ஶீக்⁴ராந்ம்ரு’த்யுர்ப⁴வேத்ததா³ ॥ 17॥
க்ஷீணே ஶஶிநி லக்³நஸ்தே² பாபை: கேந்த்³ராஷ்டஸம்ஸ்தி²தை: ।
யோ ஜாதோ ம்ரு’த்யுமாப்நோதி ஸ விப்ரேஶ ந ஸம்ஶய: ॥ 18॥
பாபயோர்மத்⁴யக³ஶ்சந்த்³ரோ லக்³நாஷ்டாந்திமஸப்தம: ।
அசிராந்ம்ரு’த்யுமாப்நோதி யோ ஜாத:ஸ ஶிஶுஸ்ததா³ ॥ 19॥
பாபத்³வயமத்⁴யக³தே சந்த்³ரே லக்³நஸமாஶ்ரிதே ।
ஸப்தாஷ்டமேந பாபேந மாத்ரா ஸஹ ம்ரு’த: ஶிஶு: ॥ 20॥
ஶநைஶ்சரார்கபௌ⁴மேஷு ரிஷ்ப²த⁴ர்மாஷ்டமேஷு ச ।
ஶபை⁴ரவீக்ஷ்யமாணேஷு யோ ஜாதோ நித⁴நங்க³த: ॥ 21॥
யத்³த்³ரேஷ்காணே ச யாமித்ரே யஸ்ய ஸ்யாத்³தா³ருணோ க்³ரஹ: ।
க்ஷீணசந்த்³ரோ விலக்³நஸ்த:²ஸத்³யோ ஹரதி ஜீவிதம் ॥ 22॥
ஆபோக்லிமஸ்தி²தா:ஸர்வே க்³ரஹா ப³லவிவர்ஜிதா: ।
ஷண்மாஸம் வா த்³விமாஸம் வா தஸ்யாயு:ஸமுதா³ஹ்ரு’தம் ॥ 23॥
த்ரிபி:⁴ பாபக்³ரஹை:ஸூதௌ சந்த்³ரமா யதி³ த்³ரு’ஶ்யதே ।
மாத்ரு’நாஶோ ப⁴வேத்தஸ்ய ஶுப⁴ர்த்³ரு’ஷ்டே ஶுப⁴ம் வதே³த் ॥ 24॥
த⁴நே ராஹுர்பு³த: ⁴ ஶுக்ர: ஸௌரி:ஸூர்யோ யதா³ஸ்தி²த: ।
தஸ்ய மாதுர்ப⁴வேந்ம்ரு’த்யுர்ம்ரு’தே பிதரி ஜாயதே ॥ 25॥
பாபாத்ஸப்தமரந்த்⁴ரஸ்தே² சந்த்³ரே பாபஸமந்விதே ।
ப³லிபி:⁴ பாபகைர்த்³ரு’ஷ்டே ஜாதோ ப⁴வதி மாத்ரு’ஹா ॥ 26॥
உச்சஸ்தோ² வாऽத² நீசஸ்த:²ஸப்தமஸ்தோ² யதா³ரவி: ।
பாநஹீநோ ப⁴வேத்³பா³ல அஜாக்ஷீரேண ஜீவதி ॥ 27॥
சந்த்³ராச்சதுர்த²க:³ பாபோ ரிபுக்ஷேத்ரே யதா³ ப⁴வேத் ।
ததா³ மாத்ரு’வத⁴ம் குர்யாத் கேந்த்³ரே யதி³ ஶுபோ⁴ ந சேத் ॥ 28॥
த்³வாத³ஶே ரிபுபா⁴வே ச யதா³ பாபக்³ரஹோ ப⁴வேத் ।

ததா³ மாதுர்ப⁴யம் வித்³யாச்சதுர்தே² த³ஶமே பிது: ॥ 29॥
லக்³நே க்ரூரோ வ்யயே க்ரூரோ த⁴நே ஸௌம்யஸ்ததை²வ ச ।
ஸப்தமே ப⁴வநே க்ரூர: பரிவாரக்ஷயங்கர: ॥ 30॥
லக்³நஸ்தே² ச கு³ரௌ ஸௌரௌ த⁴நே ராஹௌ த்ரு’தீயகே³ ।
இதி சேஞ்ஜந்மகாலே ஸ்யாந்மாதா தஸ்ய ந ஜீவதி ॥ 31॥
க்ஷீணசந்த்³ராத்த்ரிகோணஸ்தை:² பாபை: ஸௌம்யவிவர்ஜிதை: ।
மாதா பரித்யஜேத்³பா³லம் ஷண்மாஸாச்ச ந ஸம்ஶய: ॥ 32॥
ஏகாம்ஶகஸ்தௌ² மந்தா³ரௌ யத்ர குத்ரஸ்தி²தௌ யதா³ ।
ஶஶிகேந்த்³ரக³தௌ தௌ வா த்³விமாத்ரு’ப்⁴யாம் ந ஜீவதி ॥ 33॥
லக்³நே ஸந்தோ³ மதே³ பௌ⁴ம:ஷஷ்ட²ஸ்தா²நே ச சந்த்³ரமா: ।
இதி சேஜ்ஜந்மகாலே ஸ்யாத் பிதா தஸ்ய ந ஜீவதி ॥ 34॥
லக்³நே ஜீவோ த⁴நே மந்த³ரவிபௌ⁴மபு³தா⁴ஸ்ததா² ।
விவாஹஸமயே தஸ்ய பா³லஸ்ய ம்ரியதே பிதா ॥ 35॥
ஸூர்ய: பாபேந ஸம்யுக்தோ ஹ்யத²வா பாபமத்⁴யக:³ ।
ஸூர்யாத் ஸப்தமக:³ பாபஸ்ததா³ பித்ரு’வதோ⁴ ப⁴வேத் ॥ 36॥
ஸப்தமே ப⁴வநே ஸூர்ய: கர்மஸ்தோ² பூ⁴மிநந்த³ந: ।
ராஹுர்வ்யயே ச யுஸ்யைவ பிதா கஷ்டேந ஜீவதி ॥ 37॥
த³ஶமஸ்தோ² யதா³ பௌ⁴ம: ஶத்ருக்ஷேத்ரஸமாஶ்ரித: ।
ம்ரியதே தஸ்ய ஜாதஸ்ய பிதா ஶீக்⁴ரம் ந ஸம்ஶய: ॥ 38॥
ரிபுஸ்தா²நே யதா³ சந்த்³ரோ லக்³நஸ்தா²நே ஶநைஶ்சர: ।
குஜஶ்ச ஸப்தமே ஸ்தா²நே பிதா தஸ்ய ந ஜீவதி ॥ 39॥
பௌ⁴மாம்ஶகஸ்தி²தே பா⁴நௌ ஶநிநா ச நிரீக்ஷிதே ।
ப்ராக்³ஜந்மநோ நிவ்ரு’த்தி:ஸ்யாந்ம்ரு’த்யுர்வாऽபி ஶிஶோ: பிது: ॥ 40॥
சதுர்தே² த³ஶமே பாபௌ த்³வாத³ஶே ச யதா³ஸ்தி²தௌ ।
பிதரம் மாதரம் ஹத்வா தே³ஶாத்³தே³ஶாந்தரம் வ்ரஜேத் ॥ 41॥
ராஹுஜீவௌ ரிபுக்ஷேத்ரே லக்³நே வாऽத² சதுர்த²கே ।
த்ரயோவிம்ஶதிமே வர்ஷே புத்ரஸ்தாதம் ந பஶ்யதி ॥ 42॥

24 sanskritdocuments.org



ப்³ரு’ஹத்பாராஶரஹோராஶாஸ்த்ரம் 1-10

பா⁴நு: பிதா ச ஜந்தூநாம் சந்த்³ரோ மாதா ததை²வ ச ।
பாபத்³ரு’ஷ்டியுதோ பா⁴நு: பாபமத்⁴யக³தோऽபி வா ॥ 43॥
பித்ரரிஷ்டம் விஜாநீயாச்சி²ஶோர்ஜாதஸ்ய நிஶ்சிதம் ।
பா⁴நோ:ஷஷ்டா²ஷ்டமர்க்ஷஸ்தை:² பாபை: ஸௌம்யவிவர்ஜிதை: ।
ஸுக²பா⁴வக³தைர்வாऽபி பித்ரரிஷ்டம் விநிர்தி³ஶேத் ॥ 44॥
ஏவம் சந்த்³ராத் ஸ்தி²தை: பாபைர்மாது கஷ்டம் விசாரயேத் ।
ப³லாऽப³லவிவேகேந கஷ்டம் வா ம்ரு’த்யுமாதி³ஶேத் ॥ 45॥

அதா²ऽரிஷ்டப⁴ங்கா³த்⁴யாய: ॥ 10॥

இத்யரிஷ்டம் மயா ப்ரோக்தம் தத்³ப⁴ங்க³ஶ்சாபி கத்²யதே ।
யத் ஸமாலோக்யம் ஜாதாநாம் ரிஷ்டாऽரிஷ்டம் வதே³த்³பு³த:⁴ ॥ 1॥
ஏகோऽபி ஜ்ஞார்யஶுக்ராணாம் லக்³நாத் கேந்த்³ரக³தோ யதி³ ।
அரிஷ்டம் நிகி²லம் ஹந்தி திமிரம் பா⁴ஸ்கரோ யதா² ॥ 2॥
ஏக ஏவ ப³லீ ஜீவோ லக்³நஸ்தோ² ரிஷ்டஸஞ்சயம் ।
ஹந்தி பாபக்ஷயம் ப⁴க்த்யா ப்ரணாம இவ ஶூலிந: ॥ 3॥
ஏக ஏவ விலக்³நேஶ: கேந்த்³ரஸம்ஸ்தோ² ப³லாந்வித: ।
அரிஷ்டம் நிகி²லம் ஹந்தி பிநாகீ த்ரிபுரம் யதா² ॥ 4॥
ஶுக்லபக்ஷேக்ஷபாஜந்ம லக்³நே ஸௌம்யநிரீக்ஷிதே ।
விபரீதம் க்ரு’ஷ்ணபக்ஷே ததா²ரிஷ்டவிநாஶநம் ॥ 5॥
வ்யயஸ்தா²நே யதா³ஸூர்யஸ்துலாலக்³நே து ஜாயதே ।
ஜீவேத் ஸ ஶதவர்ஷாணி தீ³ர்கா⁴யுர்பா³லகோ ப⁴வேத் ॥ 6॥
கு³ருபௌ⁴மௌ யதா³ யுக்தௌ கு³ருத்³ரு’ஷ்டோऽத²வா குஜ: ।
ஹத்வாऽரிஷ்டமஶேஷம் ச ஜநந்யா: ஶுப⁴க்ரு’த்³ப⁴வேத் ॥ 7॥
சதுர்த²த³ஶமே பாப: ஸௌம்யமத்⁴யே யதா³ ப⁴வேத் ।
பிது: ஸௌக்²யகரோ யோக:³ ஶுபை:⁴ கேந்த்³ரத்ரிகோணகை:³ ॥ 8॥
ஸௌம்யாந்தரக³தை: பாபை: ஶுபை:⁴ கேந்த்³ரத்ரிகோணகை:³ ।
ஸத்³யோ நாஶயதேऽரிஷ்டம் தத்³பா⁴வோத்த²ப²லம் ந தத் ॥ 9॥

